
Song of the Sannyasin 2

ஸம்ந்யாஸிந: கீ³தி: 2

தூ³ராதை³ஹிகரூபஶூந்யகி³ரித: ப்ரோத்த²ம் க⁴நாரண்யதோ
ஶாந்தம் யத்³த⁴நகாமகீர்திபி⁴ரபி வ்யாஹந்யதேऽத்³யாபிநோ ।
ஸத்யம் ஜ்ஞாநஸுக²ப்ரவாஹஸஹிதம், நித்யம் யது³ச்சஸ்வரை-
ர்கீ³தம் தந்நநு கீ³யதாம் ஸ்தி²ரயதே! ௐ தத்ஸதோ³மித்யத:³॥ 1॥
ப்⁴ராதர்நாஶய ப³ந்த⁴கம் ஸ்வநிக³ட³ம் ஹைமம் ப⁴வேத்³வாயஸம்
ப்ரேமேர்ஷாஸத³ஸத்ஸ்வரூபமகி²லம் த்³வந்த்³வம் பரித்யஜ்யதாம் ।
தா³ஸௌ பூஜிதத³ண்டி³தாவபி ஸமௌ யத்காஞ்சநம் ப³ந்த⁴நம்
ஸ்தே²யோ தீ⁴ரயதேஸ்தி கா³யது ப⁴வாநோந்தத்ஸதோ³மித்யத:³॥ 2॥
யா த்வஜ்ஞாநமரீசிகாந்த⁴தமஸம் ஸம்வர்த⁴யந்தீ ப்⁴ரு’ஶம்
ம்ரு’த்யோர்ம்ரு’த்யுமபீ⁴க்ஷ்ணமாநயதி யா தாமைஹிகேஹாம் த்யஜே: ।
“விஶ்வம் ஜேதுமலம் க்ரு’தாத்மவிஜயோ” ஜாநந்நித³ம் து:³கி²தோ
மா பூ⁴ர்தீ⁴ரயதேऽத்³ய கா³யது ப⁴வாநோந்தத்ஸதோ³மித்யத:³॥ 3॥
“போ⁴க்³யம் கர்மப²லம்” ப்³ருவந்தி நியதம் கார்யம் நிதா³நாத்ஸத:
ஹேதோ:ஸத்ப²லமேத்யஸத்தத³ஸதோ, பா³தோ⁴ ந வித்³யாஶ்ரய: ।
ரூபம் ப³ந்த⁴நவத் ததா²பி நிதராம் த்வம் நாமரூபாதிகோ³
முக்தாத்மா, நநு கீ³யதாம் ஸ்தி²ரயதே! ௐ தத்ஸதோ³மித்யத:³॥ 4॥
யந்மித்ரம் ஜநநீ பிதாத² தநயஸ்தத்ஸ்வப்நதுல்யம் வ்ரு’தா²
மாதா கஸ்ய ஸுதோऽத²மித்ரமத²வாऽலிங்க:³ஸ ஏகோऽஸ்தி சேத் ।
ஸர்வ:ஸர்வக³த:ஸ ஏவ ந பரம் கிஞ்சித்ததோ வித்³யதே
ஸத்த்வம் தீ⁴ரயதேऽஸி, கா³யது ப⁴வாநோந்தத்ஸதோ³மித்யத:³॥ 5॥
ஏகோ லாஞ்ச²நநாமரூபரஹிதோ முக்தஸ்ததா² சிந்மயோ
மாயா யம் ஸமுபாஶ்ரிதாவஸ்ரு’ஜதி ஸ்வப்நேந துல்யம் ஜக³த் ।
ஸாக்ஷீ ஸத்த்ரிகு³ணாத்மகப்ரக்ரு’திவத்³ரூபேண ஸம்லக்ஷ்யதே
ஸ த்வம் தீ⁴ரயதேऽஸி, கா³யது ப⁴வாநோந்தத்ஸதோ³மித்யத:³॥ 6॥

ப்⁴ராதர்முக்திமிமாம் க்வ வா ம்ரு’க³யஸே? நாயம் ந லோகோऽபர-
ஸ்தத்³தா³தா ந ச லப்⁴யதேऽத்ர ப⁴வதா ஶாஸ்த்ரே ததா² மந்தி³ரே ।
ஹஸ்தேநாகலிதா த்வயைவ ரஶநா யாகர்ஷதி த்வாமிமாம்
த்யக்த்வா தீ⁴ரயதேऽத² கா³யது ப⁴வாநோந்தத்ஸதோ³மித்யத:³॥ 7॥
ப்³ரூயா:ஸ்வஸ்திவச:ஸமஸ்தஜக³தே மத்தோ ந கிஞ்சித்³வ்யதா²
பூ⁴யாத்ப்ராணிஷு துங்க³நீசஸமநுஸ்யூதோऽஸ்மி நித்யம் விபு: ⁴ ।
ஆஶா ஸாத்⁴வஸநாகம்ரு’த்யுநிரயாவல்யாமநாஸ்தோ² க³லத்³-
ப³ந்தோ⁴ தீ⁴ரயதேऽத² கா³யது ப⁴வாநோந்தத்ஸதோ³மித்யத:³॥ 8॥
கீத்³ரு’க்³க³ச்ச²தி ஜீவநே தவ தநுர்மா சிந்திதோ பூ: ⁴ ஸுஹ்ரு’த்
காமம் கர்மவஶாதி³யம் விசரது,ஸ்யாஸ்துல்யநிந்தா³ஸ்துதி: ।
ஏகத்வே ஸதி கோऽஸ்து பூஜகஜந: பூஜ்யோऽத²வா நிந்த³க:
ஶாந்தோ தீ⁴ரயதேऽத்³ய கா³யது ப⁴வாநோந்தத்ஸதோ³மித்யத:³॥ 9॥
லோபே⁴ லாப⁴விலாஸகீர்திகலிதே ஸத்யம் குதோ லப்⁴யதே
நாரீம் பஶ்யதி ய: கலத்ரமிதி ஸ ப்ராப்நோதி கிம் பூர்ணதாம்?
மர்த்ய: க்ரோத⁴மமத்வயுக்³மவஶகோ³முக்தோ ந மாயாப⁴யாத்
த்யக்த்வைதந்நநு கீ³யதாம் ஸ்தி²ரயதே! ௐ தத்ஸதோ³மித்யத:³॥ 10॥
வர்தஸ்வேஹ நிராஶ்ரயஸ்தவ நிவாஸார்ஹம் ந கிஞ்சித்ஸகே²!
ஆகாஶம் படலம் த்ரு’ணம் ச ஶயநம் ப⁴க்ஷ்யம் ததா² யாசிதம் ।
அந்நம் பாநமதூ³ஷணம் கில ப⁴வேதா³த்மஜ்ஞ! யத்ப்ராப்யதே
யாந்ஸ்வாதீ⁴நது⁴நீவ கா³யது யதே! ௐ தத்ஸதோ³மித்யத:³॥ 11॥
த்³வித்ரா ஏவ ப⁴வந்தி தத்த்வநிரதா அந்யே த்³விஷந்தோ ஹஸ-

ந்த்யேதாந்ப்ராபய பா⁴ஸமந்த⁴தமஸாத்ப்ரோத்³த்⁴ரு’த்ய மாயாவ்ரு’தே: ।
தே³ஶாத்³தே³ஶமவாப்ய து:³க²ஸுக²யோஸ்துல்ய:ஸ்வதந்த்ரோ ப்⁴ரமந்
கீ³தம் தீ⁴ரயதேऽத்³ய கா³யது ப⁴வாநோந்தத்ஸதோ³மித்யத:³॥ 12॥
காலேநோத்³ப⁴வகர்மப³ந்த⁴நப³லாதா³த்மா விமுக்தோ ப⁴வே-

ந்நோத்பத்திர்ந ப⁴வாந்ந சாஹமத²வா மர்த்யோ ந வாபீஶ்வர: ।
ஜாத: “ஸர்வமஹம்” ததா²”கி²ல”மஹம் ஸ்வாநந்த³ஸாந்த்³ரோ விபு⁴-
ர்ஜாநந் “தத்த்வமஸீ”தி கா³யது யதே ௐ தத்ஸதோ³மித்யத:³॥ 13॥
ஸ்வாமிவிவேகாநந்த³ரசிதா “ஸந்ந்யாஸிந: கீ³தி:”
ஶராங்கவஸுசந்த்³ரவர்ஷே, ஜுலாஈ மாஸே,ஸஹஸ்ரத்³வீபோத்³யாநே விரசிதா)

ஸாஹித்யாசார்ய-அத்⁴யாபக-ஏம. ஏ. -ப⁴ண்டா³ரகரோபாஹ்வத்ர்யம்ப³கஶர்மணா
ஸம்ஸ்க்ரு’தஶ்லோகேஷு அநூதி³தா ॥

